ԱՄՓՈՓԱԹԵՐԹ

Հայաստանի Հանրապետության կառավարության Հայաստանի Հանրապետության կառավարության 2006 թվականի նոյեմբերի 9-ի 1791-Ն որոշման մեջ փոփոխություններ և լրացումներ կատարելու մասին որոշման նախագծի վերաբերյալ ստացված առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	Վարչապետի աշխատակազմի սոցիալական հարցերի վարչություն
	1.Նախագծի 1-ին կետի 1-ին ենթակետով նախատեսվում է որոշման 5-րդ կետում «գիտական» բառից հետո լրացնել «կրթության որակի ապահովման,» բառերով, ինկոռպորացված տարբերակով ստացվում է, որ  կրթության որակի ապահովման գործունեության իրականացումը «Հայաստանի Հանրապետության ոստիկանության կրթահամալիր» պետական ոչ առևտրային կազմակերպության գործունեության առարկան է, ինչը չի համապատասխանում նշված կետի շարադրանքի տրամաբանությանը, քանի որ դրանում որպես ՊՈԱԿ-ի գործունեության առարկա արդեն իսկ նշված է կրթական գործունեության իրականացումը, ծավալային առումով ավելի լայն հասկացություն լինելով՝ ներառում է նաև կրթության որակի ապահովումը։

	Ընդունվել է:
	Կետն ամբողջությամբ խմբագրվել է:

	
	2. Նախագծի 2-րդ կետի 7-8-րդ ենթակետեով նախատեսվում է որոշման հավելվածի  22.2-րդ կետից հանել 2-րդ նախադասությունը, 22.3-րդ կետից հանել 3-րդ նախադասությունը, այն է՝ հանել այն կարգավորումները համաձայն որոնց գիտական խորհրդի նիստերը գումարվում են առնվազն յուրաքանչյուր ամիսը մեկ անգամ, և որ  ի պաշտոնե նշանակվող անդամների թիվը չի կարող գերազանցել գիտական խորհրդի անդամների 50 տոկոսը: Կարևորելով  գիտական խորհրդի գործունեությունը, գտնում ենք, որ անհրաժեշտ է նախատեսել գիտական խորհրդի նիստեր գումարելու որոշակի ժամկետ (օրինակ՝ նվազեցնելով հաճախականությունը) կամ նախատեսել դրույթ, համաձայն որի նիստերը կգումարվեն ըստ անհրաժեշտության խորհրդի նախագահի նախաձեռնությամբ և/կամ դրա կազմում ընդգրկված  անդամների առաջարկությամբ ձայների որոշակի համամասնությամբ։ Ինչ վերաբերում է  ի պաշտոնե նշանակվող անդամների  տոկոսային հարաբերակցության  վերաբերյալ կարգավորմանը, ապա, մեր կարծիքով, այն պետք է պահպանվի նույնությամբ կամ, հաշվի առնելով նախագծի հիմնավորման փաստարկները, տոկոսային հարաբերակցության փոփոխմամբ, քանի որ 22.3-րդ կետում պահպանվում են այն կարգավորումները, համաձայն որոնց գիտական խորհրդի կազմի մեջ ի պաշտոնե մտնում են կրթահամալիրի պետը (գիտական խորհրդի նախագահ), կրթահամալիրի պետի տեղակալները, ֆակուլտետների պետերը, ամբիոնների պետերը, ուսումնական և գիտական այլ ստորաբաժանումների պետերը, ոստիկանության կադրերի վարչության պետի տեղակալը, ուսանողական խորհրդի նախագահը, ինչպես նաև ընտրովի անդամներ, որոնք ընտրվում են գիտական խորհրդի կանոնակարգի համաձայն, գիտական խորհրդի անդամների ընդհանուր թիվը չի կարող գերազանցել 50-ը և գիտական խորհրդի անդամների 25 տոկոսը կազմում են կրթահամալիրի սովորողները:  Գտնում ենք, որ անհրաժեշտ է կանոնակարգել ընտրովի անդամների և ի պաշտոնե ընդգրկվող անդամների տոկոսային հարաբերակցությունը խորհրդի կազմում՝ հնարավոր չարաշահումներից խուսափելու նպատակով։
	Ընդունվել են: 
	Կետերը խմբագրվել են:

	
	3. Նախագծի 2-րդ կետի 9-րդ ենթակետով նախատեսվում է որոշման հավելվածի  43-րդ կետի «բ» ենթակետով սահմանել, որ կրթահամալիրի սովորողներն իրավունք ունեն օգտվելու ոստիկանության ծառայողների համար Զինվորական ծառայության և զինծառայողի կարգավիճակի մասին Հայաստանի Հանրապետության օրենքով նախատեսված իրավունքներից (բացառությամբ վճարովի հիմունքներով սովորողների)։ Գտնում ենք, որ բացառությունը հիմնավորման կարիք ունի` հաշվի առնելով «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի  72-րդ հոդվածի 1-ին մասը, և, օրինակ,  61-րդ հոդվածի 3-րդ մասը, ինչպես նաև ՀՀ կառավարության   2014 թվականի հոկտեմբերի 2-ի N 1085-Ն որոշումը, որոնցով  վճարովի հիմունքներով սովորողների համար բացառություն նախատեսված չէ։
	Չի ընդունվել: «Զինվորական ծառայության և զինծառայողի կարգավիճակի մասին» օրենքով նախատեսված սոցիալական երաշխիքները տարածվում են զինծառայողի կամ նրան հավասարեցված անձի կարգավիճակ ունեցողների վրա: Միաժամանակ, «Ոստիկանությունում ծառայության մասին» օրենքի 3-րդ հոդվածի 1-ին մասի 2-րդ պարբերության համաձայն՝ Ոստիկանության ծառայող են համարվում նաև Ոստիկանության ուսումնական հաստատությունում պետական պատվերի շրջանակներում սովորող (այսուհետ` սովորող), ինչպես նաև Հայաստանի Հանրապետության կամ օտարերկրյա պետությունների ուսումնական հաստատություն Ոստիկանության կողմից գործուղված առկա ուսուցման ձևով սովորող Հայաստանի Հանրապետության քաղաքացիները:
Ինչ վերաբերում է վճարովի հիմունքներով սովորողներին, ապա վերջիններս ոստիկանության ծառայող (նաև զինծառայող) չեն հանդիսանում:
	

	
	4. Նախագծի 2-կետի 9-րդ ենթակետով նախատեսվում է որոշման հավելվածի  43-րդ կետը լրացնել Հայաստանի Հանրապետության գործող օրենսդրությամբ և սույն կանոնադրությամբ սահմանված կարգով սահմանված չափի անվանական կրթաթոշակ ստանալու վերաբերյալ դրույթով։ Առաջարկում ենք ձևակերպումը համապատասխանեցնել «Բարձրագույն և հետբուհական մասնագիտական կրթության մասին» օրենքի 17-րդ հոդվածի 3-րդ մասի 8-րդ  կետի ձևակերպմանը, համաձայն որի Հայաստանի Հանրապետության գործող օրենսդրությամբ և բարձրագույն ուսումնական հաստատության կանոնադրությամբ սահմանված կարգով բարձրագույն ուսումնական հաստատության սովորողն իրավունք ունի ստանալու սահմանված չափի, ներառյալ՝ անվանական, կրթաթոշակ։ 
	Ընդունվել է:
	Կատարվել է համապատասխան լրացումը:

	
	5. Նախագծի 2-րդ կետի 10-րդ եթակետում «ազատվում են» բառն առաջարկում ենք փոխարինել  «հեռացվում (ազատվում) են» բառերով՝ «Բարձրագույն և հետբուհական մասնագիտական կրթության մասին» օրենքի 21-րդ հոդվածի 2-րդ մասի 10-րդ կետին համապատասխան։
	Առաջարկը ըստ էության ընդունվել է:
	«Ազատվում են» բառերը փոխարինվել են «հեռացվում են» բառերով՝ հիմք ընդունելով ՀՀ կրթության և գիտության նախարարի 17.11.2011թ. թիվ 1242-Ն հրամանի հավելվածի 3-րդ կետի 3-րդ ենթակետը:

	Վարչապետի աշխատակազմ
	1. Որպես Նախագծի ընդունման իրավական հիմք անհրաժեշտ է նշել միայն «Նորմատիվ իրավական ակտերի մասին» օրենքի 33-րդ և 34-րդ հոդվածները:
	Ընդունվել է:
	Նախաբանը խմբագրվել է:

	
	2. Նախագծի 2-րդ կետի 9-րդ ենթակետով առաջարկվող փոփոխության համաձայն՝ կրթահամալիրի ուսանողներն իրավունք ունեն օգտվելու ոստիկանության ծառայողների համար «Զինվորական ծառայության և զինծառայողի կարգավիճակի մասին» օրենքով նախատեսված իրավունքներից (բացառությամբ վճարովի հիմունքներով սովորողների): Գտնում ենք, որ վճարովի հիմունքներով սովորողների մասով նախատեսված բացառությունն ունի լրացուցիչ հիմնավորման կարիք:
	Տե՛ս՝ Վարչապետի աշխատակազմի սոցիալական հարցերի վարչության 3-րդ առաջարկության հիմնավորումը:

